ԱՄՓՈՓԱԹԵՐԹ  
ՊԵՏԱԿԱՆ ԳՈՒՅՔՆ ՕՏԱՐԵԼՈՒ  ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1․ ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	06.12.2024թ․

	
	N 02/16.3/42149-2024

	Նախագծի նախաբանում նշված լիազորող նորմերը որոշակիացված չեն, որի պարագայում հնարավոր չէ գնահատել նախագծի առանձին կարգավորումների իրավաչափությունը: Միևնույն ժամանակ նախագծի նախաբանում անհրաժեշտ է սահմանել միայն սույն որոշման ընդունման համար կառավարությանը համապատասխան լիազորություն վերապահող իրավական ակտի հոդվածը կամ մասը, իսկ ոչ վերաբերելի դրույթների ամրագրման անհրաժեշտությունը բացակայում է: 

	Ընդունվել է 
Կատարվել են ուղղումներ։

	2․ ՀՀ գլխավոր դատախազություն
	20․11․2024թ․

	
	N 02/20.4/22110-2024

	Առաջարկություններ և դիտողություններ  չունի

	3. Կադաստրի կոմիտե 
	15․11․2024թ․

	
	N ՍԹ/19079-2024

	Ի պատասխան Ձեր 2024 թվականի նոյեմբերի 7-ի N ԳՍ//36157-2024 գրության՝ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Հայաստանի անշարժ գույքի տեղեկատվական համակարգի տվյալների համաձայն՝ Նախագծի 1-ին կետում նշված քաղաք Երևան, Ավան, Աճառյան փողոց, 39/6 հասցեում գտնվող տարածքում առկա են 74,0 քմ մակերեսով ինքնակամ շինություններ: Ընդ որում, Նախագծով ևս արձանագրվում է ինքնակամ շինության առկայության փաստը:
   Պետական կամ համայնքային սեփականություն հանդիսացող հողամասերում առկա ինքնակամ շինությունների տնօրինման կապակցությամբ առաջացող իրավահարաբերությունները կարգավորվում են ՀՀ կառավարության 2006 թվականի մայիսի 18-ի «Ինքնակամ կառույցների օրինականացման և տնօրինման կարգը հաստատելու մասին» N 912-Ն որոշման (այսուհետ՝ Որոշում) IV բաժնով, որի վերնագրի և բովանդակության տառացի մեկնաբանությունից կարելի է արձանագրել, որ տնօրինման ենթակա է օրինականացված և պետական գրանցում ստացած ինքնակամ կառույցը: Միևնույն ժամանակ, Որոշման 33-րդ կետի համաձայն՝ համայնքի ղեկավարը սեփական նախաձեռնությամբ ընդունում է որոշում պետական կամ համայնքային սեփականություն հանդիսացող հողամասերում գտնվող ինքնակամ կառույցներն օրինականացնելու կամ քանդելու մասին:
   Հավելենք, որ գույքի նկատմամբ իրավունքների պետական գրանցում իրականացնելու գործառույթների շրջանակներում հանդիպում են դեպքեր, երբ պետական գրանցման են ներկայացվում համայնքների ղեկավարների կողմից ինքնակամ շինություններով ծանրաբեռնված համայնքային սեփականություն հանդիսացող հողամասերն օտարելու դեպքեր՝ առանց տվյալ շինությունների իրավական կարգավիճակը հստակեցնելու:
   Վերոգրյալի հաշվառմամբ, ինչպես նաև հիմք ընդունելով այն հանգամանքը, որ ինքնակամ շինությունները չեն հանդիսանում հրապարակային սակարկություններով օտարման ենթակա օբյեկտ՝ իրավական կարգավորումներին հակասող պրակտիկա չձևավորելու և նմանատիպ դեպքերն ապագայում կանխարգելելու նպատակով՝ անհրաժեշտ է Նախագիծը շրջանառության մեջ դնել միայն Նախագծի 1-ին կետով նշված ինքնակամ շինությունների իրավական կարգավիճակը հստակեցնելուց հետո։




	
Չի ընդունվել,
ՀՀ օրենսդրությամբ սահմանված կարգով գույքը կարող է վաճառվել հաշվառված ինքնակամ շինությունով։























	    4. ՀՀ ֆինանսների նախարարություն

	15․11․2024թ

	
	N01/11-1/24569-2024

	Առաջարկություններ և դիտողություններ  չունի



